MENDI MARTXA FAMILIARRAREN ARAUTEGIA

1.- DATA ETA LEKUA

Herri Ametsa Talaia Mendi Martxa familiarra 2027ko urtarrilaren 31n,
goizeko 09:30ean, hasiko da. Abiapuntua eta helmuga Herri Ametsa Ikastolan

izanngo dira.

2.- IBILBIDEA

Herri Ametsa Ikastolatik hasita, Ulian zehar izango da eta 3,7Zkm-ko luzera
izango du. Zenbait arduradunek parte hartzaileak ibilbidean zehar gidatuko
dituzte. Hala ere, ibilbidea eta kilometroak behar bezala seinaleztatuta egongo
dira.

Behin martxa bukatuta, hornidura postu bat egongo da ikastolan edari eta

janariarekin.

3.- IZEN-EMATEA

Adin guztietako pertsonek parte hartu ahal izango dute. Adingabeek
pertsona heldu baten laguntzarekin joan beharko dute une oro.
Pertsona helduak adingabeari martxa bere laguntzarik gabe egitea
baimentzen badio, bere erantzukizunpean egingo du.

Izena emateko epea 2026ko abenduaren 15ean, equerdiko 12:00etan,
irekiko da eta 2027ko urtarrilaren 30ean bukatu. Izen-ematea

www.kronoak.com webgunean egin behar da eta gehienez 200 parte

hartzaile onartuko dira. Egunean bertan ere izena emateko aukera egongo
da, plazak agortu ez badira. Ordainketa eskudirutan egin beharko da.
Debekatuta dago izena eman gabe edo beste pertsona baten

identitatea ordeztuz proban parte hartzea.

NOLA EGIN IZEN-EMATEA?

Parte hartzaile guztiek www.kronoak.com webgunean sartu eta Mendi

Martxa Familiarrean izena emateko eskatzen diren datuak bete beharko
dituzte. Nortasun Agiririk ez duten haurrek, NANa sartzeko eskatzen den

atalean, “"Adin gutxikoa” hautatu behar dute.


http://www.kronoak.com/
http://www.kronoak.com/

4.- OPARIAK ETA HAMAIKETAKOA

Parte hartzaile guztiek ekintzaren ondoren ospatuko den opari zozketan parte
hartuko dute.

Eguneko ekintza guztiak amaitu ostean, hamaiketako polita eskainiko
da.

5.- INGURUMENA

Herri Ametsa Talaia Mendi Martxa Familiarra Uliako ingurune naturalean
barrena igarotzen da. Beraz, ezinbestekoa da natura zaintzea eta
errespetatzea. Guztion artean ingurune eder honetaz gozatzen eta hura
zaintzen jarraitzeko, parte-hartzaile guztiek honako arau hauek bete
beharko dituzte:

- Ingurumena errespetatzea: natura, landaredia, animaliak, elementu
geologikoak eta kultura-ondarea zaintzea, eta ez kaltetzea.

« Markatutako ibilbidea errespetatzea: antolakuntzak zehaztu eta
markatutako ibilbidetik joatea, bertatik irten gabe eta bide alternatiborik
hartu gabe.

« Zaborrik ez botatzea: hondakinak, bilgarriak, janari-hondarrak eta
bestelako materialak ez botatzea Ilurrera. Horretarako prestatutako
edukiontziak edo antolakuntzak adierazitako lekuak erabiltzea.

« Jokabide arduratsua izatea: ingurunea errespetatuz jokatzea eta
naturari kalte egin diezaiokeen edozein egoera antolakuntzari

jakinaraztea.

6.- SEGURTASUNA

Boluntarioen eta Gurutze Gorriaren laguntzarekin, antolakuntzak
beharrezko segurtasun-neurriak hartuko ditu Mendi Martxa Familiarra
behar bezala burutzeko.

Antolakuntzak eskubidea izango du ibilbidea aldatzeko edo proba bertan
behera uzteko, eguraldi-baldintzek edo bestelako egoerek hala eskatzen
badute. Proba bertan behera geratuz gero, inskripzioaren zenbateko osoa

itzuliko zaie parte-hartzaileei.



7.-ERANTZUKIZUNA

Herri Ametsa Talaia Mendi Martxa Familiarrean izena ematen duten pertsona
guztiek borondatez hartuko dute parte, eta jakinaren gainean egon beharko
dute mendian ibiltzeak zenbait arrisku ekar ditzakeela.

Parte-hartzaile bakoitzak bere gaitasun fisikoetara eta ibilbidearen
ezaugarrietara egokitutako egoera fisikoan egon beharko du, eta antolatzaileen
jarraibideak eta ezarritako segurtasun-neurriak bete beharko ditu.

Adingabeen kasuan, gurasoek edo legezko tutoreek parte hartzeko baimena
eman beharko dute izen-ematea egitean, eta adingabeak jarduera egiteko
baldintza egokietan daudela ziurtatu beharko dute. Era berean, haien
segurtasunerako garrantzitsua izan daitekeen edozein egoeraren berri eman
beharko diote antolakuntzari.

Antolakuntzak erantzukizun zibileko asegurua izango du, eta baita
parte-hartzaile bakoitzarentzat istripu-asegurua ere, dagozkien polizen
estalduraren eta baldintzen arabera. Aseguruen estaldurak ez ditu baztertuko
indarrean dagoen araudiaren arabera antolakuntzari dagozkion betebeharrak
eta erantzukizunak.

Istripu edo larrialdiren bat gertatuz gero, parte-hartzaile guztiek, ahal duten
neurrian, kaltetutako pertsonei lagundu beharko diete, eta gertatutakoaren

berri ahalik eta lasterren eman beharko diete antolakuntzako arduradunei.

8.- IRUDI ESKUBIDEAK

Mendi Martxa Familiarrean parte hartzen duten pertsona guztiek baimena
emango diote antolakuntzari jardueran zehar ateratako argazkiak eta bideoak
ikastolaren webgunean, sare sozialetan eta bestelako komunikazio-

euskarrietan argitaratzeko, indarrean dagoen araudia betez.

9.- DATUEN BABESA

Parte-hartzaileen datu pertsonalak mendi martxa familiarraren
antolakuntzarako eta kudeaketarako soilik erabiliko dira, indarrean dagoen
datuen babesari buruzko araudia betez. Datu horiek ez dira beste helburu

batzuetarako erabiliko, horretarako legezko oinarririk ez badago.



10.- ARAUDIAREN ONARPENA

Herri Ametsa Talaia Mendi Martxa Familiarrean parte hartzeak araudi honetan
jasotako arauak onartzea dakar. Adingabeko parte-hartzaileen kasuan,

araudiaren onarpena haien gurasoei edo legezko tutoreei dagokie.

ARGIBIDEAK
®: 943 393 520

emaila: kirolkomisioa@herriametsa.eus



